
Shri Ambikadevistutih

శ్రీఅమ్బికాదేవీస్తుతిః

శ్రీజినేశ్వరసూరివిరచితా
దేవగన్ధర్వవిద్యాధరౌర్వన్దితే   జయ జయామిత్రవిత్రాసనే   విశ్రుతే  ।
నూపురారావసునిరుద్ధభువనోదరే  ముఖరతరకిఙ్కిణీచారుతారస్వరే ॥ ౧॥
ఓం హ్రీం  మన్త్రరూపే  శివే శఙ్కరే అమ్బికే దేవి ! జయ జన్తురక్షాకరే ।
స్ఫురత్తారహారావలీరాజితోరఃస్థలే  కర్ణతాటఙ్కరుచిరమ్యగణ్డస్థలే    ॥౨॥
స్తమ్భినీ మోహినీ ఈశ ఉచ్చాటనే క్షుద్రవిద్రావిణీ   దోషనిర్ణాశినీ  ।
జమ్భినీ భ్రాన్తిభూతగ్రహస్ఫోటినీ    శాన్తిధృతికీత్తిమ్మతిసిద్ధిసంసాధినీ  ॥ ౩॥
ఓం మహామన్త్రవిద్యేఽనవద్యే  స్వయం హ్రీం  సమాగచ్ఛ మే దేవి దురితక్షయమ్ ।
ఓం ప్రచణ్డే  ప్రసీద  ప్రసీద  క్షణం (హే) సదానన్దరూపే  విధేహి క్షణమ్ ॥ ౪॥
ఓం నమో దేవి దివ్యేశ్వభే భైరవే  జయేఽపరాజితే తప్తహేమచ్ఛవే ! ।
ఓం జగజ్జనని  సంహారసమ్మార్జనీ  హ్రీం  కూష్మాణ్డి ! దివ్యాధివిధ్వంసినీ ॥ ౫॥
పిఙ్గతారోత్పతద్భీమకణ్ఠీరవే   నామమన్త్రేణ  నిర్ణాశితోపద్రవే   ।
అవతరావతర రైవతగిరినివాసిని  అమ్బికే ! జయ జయ త్వం జగత్స్వామినీ ॥౬॥
హ్రీం  మహావిధ్నసఙ్ఘాతనిర్ణాశినీ   దుష్టపరమన్త్రవిద్యాబలచ్ఛేదినీ   ।
హస్తవిన్యస్తసహకారఫలలుమ్బికా  హరతు దురితాని దేవీ ! జగత్యమ్బికా ॥ ౭॥
ఇతి శ్రీజినేశ్వరసూరిభిరమ్బికా  భగవతీ శుభమన్త్రపదైః   స్తుతా ।
ప్రవరపాత్రగతా   శుభసమ్పదం వితరతు ప్రణిహన్త్వశివం  మమ ॥౮॥
ఇతి శ్రీజినేశ్వరసూరివిరచితా  శ్రీఅమ్బికాదేవీస్తుతిః  సమ్పూర్ణా ।

